
Devaih Kritam 10 Vishnu Stotram

ದೇವೈಃ ಕೃತಂ 10ವಿಷ್ಣುಸ್ತೋತ್ರಂ

ದೇವಾಊಚುಃ .
ನಮಸ್ತೇಽಸ್ತು ಜಗದ್ಬೀಜ ನಮಸ್ತೇ ಕಮಲಾಪತೇ .

ನಮಸ್ತೇಽಸ್ತು ಸುರೇಶಾನ ನಮಸ್ತೇ ಕಮಲೇಕ್ಷಣ .. 1..

ತ್ವಂ ಸ್ಥಿತಿಃ ಸರ್ವಭೂತಾನಾಂ ತ್ವಮೇವ ಶರಣಂ ಸತಾಂ .

ತ್ವಂ ಹಂತಾ ಸರ್ವದುಷ್ಟಾನಾಂ ಹಯಗ್ರೀವ ನಮೋಽಸ್ತು ತೇ .. 2..

ತ್ವಮೋಂಕಾರೋ ವಷಟ್ಕಾರಃ ಸ್ವಾಹಾ ಸ್ವಧಾ ಚತುರ್ವಿಧಾ .

ಆದ್ಯಸ್ತ್ವಂ ಚ ಸುರೇಶಾನ ತ್ವಮೇವ ಶರಣಂ ಸದಾ .. 3..

ಯಜ್ಞೋಯಜ್ಞಪತಿರ್ಯಜ್ವಾ ದ್ರವ್ಯಂ ಹೋತಾ ಹುತಸ್ತಥಾ .

ತ್ವದರ್ಥಂ ಹೂಯತೇ ದೇವ ತ್ವಮೇವ ಶರಣಂ ಸಖಾ .. 4..

ಕಾಲಃ ಕರಾಲರೂಪಸ್ತ್ವಂ ತ್ವಂ ವಾರ್ಕಃ ಶೀತದೀಧಿತಿಃ .
ತ್ವಮಗ್ನಿರ್ವರುಣಶ್ಚೈವ ತ್ವಂ ಚ ಕಾಲಕ್ಷಯಂಕರಃ .. 5..
ಗುಣತ್ರಯಂ ತ್ವಮೇವೇಹ ಗುಣಹೀನಸ್ತ್ವಮೇವ ಹಿ .

ಗುಣಾನಾಮಾಲಯಸ್ತ್ವಂ ಚ ಗೋಪ್ತಾ ಸರ್ವೇಷು ಜಂತುಷು .. 6..

ಸ್ತ್ರೀಪುಂಸೋಶ್ಚ ದ್ವಿಧಾ ತ್ವಂ ಚ ಪಶುಪಕ್ಷ್ಯಾದಿಮಾನವೈಃ .
ಚತುರ್ವಿಧಂ ಕುಲಂ ತ್ವಂ ಹಿ ಚತುರಾಶೀತಿಲಕ್ಷಣಃ .. 7..
ದಿನಾಂತಶ್ಚೈವ ಪಕ್ಷಾಂತೋ ಮಾಸಾಂತೋ ಹಾಯನಂಯುಗಂ .

ಕಲ್ಪಾಂತಶ್ಚ ಮಹಾಂತಶ್ಚ ಕಾಲಾಂತಸ್ತ್ವಂ ಚ ವೈ ಹರೇ .. 8..

ಇತಿಸ್ಕಂದಪುರಾಣೇಬ್ರಹ್ಮಖಂಡೇಧರ್ಮಾರಣ್ಯಖಂಡೇಪಂಚದಶಾಧ್ಯಾಯಾಂತರ್ಗತಂ
ದೇವೈಃ ಕೃತಂ ವಿಷ್ಣುಸ್ತೋತ್ರಂ ಸಮಾಪ್ತಂ .

